
TÖLVULEIKIR
OG FORELDRAHÓPURINN



Fátt reynir eins mikið á samtakamátt
foreldrahópsins og þegar kemur að því að ákveða

hvaða tölvuleikir séu leyfðir í barnahópnum. 
 

Fjölmörgum foreldrum finnst erfitt að setja mörk í
þessum efnum og nefna þekkingarleysi á tölvuleikjum

sem stóra ástæðu.



Hjálpumst að sem
foreldrahópur

 
Það er mikilvægt að

foreldrahópurinn vinni saman
og ákveði í sameiningu

hvaða tölvuleikir séu í lagi
fyrir aldur barnanna og

hverjir ekki. Að taka þessa
ákvörðun í sameiningu

dregur úr togstreitu milli
foreldra og barna ef sömu

reglur gilda um alla.
 



Leitið upplýsinga um leikina
 

Það eru margar leiðir fyrir foreldra til að rannsaka tölvuleiki.
 

 Allir leikir eiga að vera metnir með PEGI-kvarðanum en
mörgum þykir hann ekki nógu góður. Sérstaklega þegar

kemur að leikjum sem eru vinsælir hjá unglingum. 
 

Því bendum við einnig foreldrum á að skoða síðu sem heitir
commonsensemedia.org þar sem sérfræðingar, foreldrar

og börn meta afþreyingarefni og fyrir hvaða aldur það er
viðeigandi.

 
Að lokum geta foreldrar skoðað tölvuleiki með því að fletta

þeim upp á Youtube eða öðrum myndbandsveitum og horfa
á spilun leiksins í smá stund. Allt þetta ætti að gefa góða

heildarmynd hvort leikurinn sé viðeigandi fyrir þann aldurshóp
sem um ræðir.

 



Skiptist á að skoða leiki sem
börnin vilja spila

 
Það þurfa ekki allir foreldrar að

vera sérfræðingar í öllum
tölvuleikjum. 

 
Þegar kemur nýr tölvuleikur á

markaðinn og krakkarnir verða
æstir í að spila hann getur verið

gott að nokkrir foreldrar taki það
að sér að skoða hann og deili svo
niðurstöðunni til foreldrahópsins.

 
 Þannig þurfa ekki allir foreldrar að
vera sérfræðingar í öllum leikjum,
heldur geta leitað ráða hjá þeim

foreldrum sem hafa skoðað leikinn.
 
 
 


